
爲無不成〈宋薛季宣浪語集上殿箚子人主之為天下。莫大於天下。不可得而欺夫使天下皆不可得而欺。則欲無〉

〈不遂。為無不成。自昔號有志之君其所欲為。非不甚盛甚美然卒有齟齬之嘆。盖欺之者多耳〉有志早成〈文中子中〉

〈說陳叔達謂子曰。吾視夫子之道。何其早成也。子曰。通也於聖人之道。可謂有志焉。又焉。早成也。叔達出。遇程元竇成於塗以告之。程元曰。夫子亦〉

〈成矣。吾儕之慕道乆矣。而未嘗不充其欲也自游夫子之門。未有問而不知。求而不給者也。詩不云乎。實獲我心。固天啓之非積學所不能致。子而〉

〈不成。又誰成乎子聞之曰元知乎哉。天下未有不學而成者也〉事業捷成〈荀子事業捷成捷。速也〉大器

晚成〈老子同異章。大方無陽大器晚成夷堅志李德元六十三歲作狀元。七年參政史越王浩五十八歲登第不十年登相位七十〉

〈日罷。七十八歲再相逾年罷八十八歲再。相太師。召賜第湖上。九十三薨大器晚成。斯言大矣。晏元獻公類要馬援嘗授齊詩。意不能呼章句乃辭〉

〈兄况。欲就邊郡田牧况曰。汝大才當晚成。良工不示人以朴。且從所好。〉同道相成〈黄石公素書同道相成。漢承秦後海〉

〈内雕弊蕭何以清净涵養之。何將俱喜功好動不足以知治道惟曹參在齊嘗治盖公黄老之術不務生事故引曹參以代相位耳〉事

以宻成〈韓非子說難篇。夫事以宻成。語以泄敗。〉玉女於成〈宋張横渠集西銘貧賤憂戚。玉〉

〈女於成也。〉不爲而成〈道德經聖人不行而至。不見而名不為而成。〉以脩而成〈金丹大要〉

〈聖人仙佛。以脩而成。〉道隱小成〈莊子道隱於小成言隱榮華詳物字〉道虧愛成〈莊子〉

〈道之所以虧。愛之所以成。詳物字。〉所作必成〈太上感應篇李昌齡註曰。世間無不成之事。天下皆可作之人苟有〉

〈其志。無不成也。昔張仲賓之祖。本一善謀利者。但以翻然改圖。篤意教子。其子仲容。仲賓。果皆登第。明年仲安又登第于令儀本一市井小民。亦以〉

〈翻然改圖。篤意教子。其次子傑姪子效。亦皆登第。然則有志之士。欲有所作。是有不成者乎。况能力行衆善者乎。竇公之事便可見也。竇公禹鈞者。〉


〈燕山人也。初夢其祖謂曰。汝無子又不壽。曷不早脩陰德。以回造化。禹鈞惶懼。於是内外姻婭。有喪未舉。有女未嫁。皆助成之。乃至焚劵。嫁僕夫之〉

